«Білім туралы» Қазақстан Республикасының Заңына 

өзгерістер мен толықтырулар енгізу туралы»

Қазақстан Республикасы Заңының жобасы бойынша

жұмыс тобының отырысы

Ағымдағы жылдың 28-ші желтоқсанында Қазақстан Республикасы парламент депутаттары бастамашы болған «Білім туралы» Қазақстан Республикасының  Заңына өзгерістер мен толықтырулар енгізу туралы» Қазақстан Республикасы Заңының жобасының бірінші отырысы өтті.

Аталған отырыстың модераторы және жұмыс тобының жетекшісі Қазақстан Республикасы Парламент Мәжілісінің депутаты Наталья Васильевна Жұмаділдаева. Отырысқа мемлекеттік органдардан келген жұмыс тобының мүшелері мен шақырылған эксперттер қатысты.

Заң жобасы бойынша заң жобасы бойынша бастамашылардың бірі және Мәжіліс депутаты Бақытгүл Кайыржанқызы Хаменова баяндама жасады. баяндамада заң жобасының құқық қолдану  практикасы процесінде  айқындалған, білім беру саласындағы заңнамадағы құқықтық олқылықтарды жою мақсатында әзірленгендігін айтты. Мемлекет басшысының 2017 жылғы 31 қаңтардағы «Қазақстанның үшінші жаңғыруы: жаһандық бәсекеге қабілеттілік» атты Қазақстан халқына Жолдауына сәйкес  2017 жылғы 1 қыркүйектен бастап «Баршаға арналған тегін техникалық және  кәсіптік білім беру» жобасын іске асыру басталды. Осыған байланысты, жобаны тиімді іске асыру үшін техникалық және кәсіптік білім беру жүйесіндегі заңнамада орын алған құқықтық қайшылықтарды жою қажет екендігін баяндады. 

Онымен қоса, заң жобасында кадрларды даярлау екі деңгейлі оқыту моделінің модульді бағдарламаларымен және ТжКБ мамандықтарының  тізбесіне сәйкес тегін жүзеге асырылатын болады.  

ТжКБ ұйымдарында білім алушылардың қорытынды аттестаттаудан КДДБ алып тастау және бәсекеге қабілетті ортаға беру ұсынылып отыр.

Заң жобасында құқықтық олқылықты жою үшін кейбір баптарға орта білімнен кейінгі білім берудің деңгейі бойынша нақтылауды енгізу, сондай-ақ техникалық және кәсіптік білім  беретін  оқу орындарының жанынан ұқсас мамандықтардың топтары бойынша оқу-әдістемелік бірлестіктерді құру ұсынылып отыр.
Заң жобасында сыбайлас жемқорлыққа қарсы шараларды күшейту, сыбайлас жемқорлықтың тәуекелдерін жою мақсатында  ТжКБ оқу орындары басшыларын конкурстық негізде қабылдау ұсынылып отыр. 

Жиын барысында заң жобасын талқылап шақырылғандар заң жобасын жақсарту мақсатында бір бірімен пікір алмасты. Отырыс соңында жұмыс тобының жетекшісі, модератор Наталья Васильевна Жұмаділдаева аталған заң жобасын қабылдау қосымша қаржылық және экономикалық шығындарға әкеп соқпайтынын, онымен қоса барлық аталған ұсыныстардың алдағы уақытта жұмыс тобының отырыстарында қаралатынын ескертті. 
